


AN DIR?

MIR SINN ANTIGASPI,

EDUCATEUREN
GUIDE2Säit         vu  17

Moien!
Mir si frou, Iech u Bord vum Projet „Mir sinn Antigaspi, an Dir?“ begéissen ze kënnen.  

Dëse Projet ass fir Kanner tëschent 4 an 12 Joer virgesinn, déi an d’Maison Relais ginn.

D’Zil ass et, d’Kanner op eng spilleresch Aart a Weis fir Theeme wéi 

Liewensmëttelverschwendung a lokaalt souwéi biologescht Iessen ze sensibiliséieren.  

De Projet beinhalt verschidden Challengen: kollektiv Challengen, déi an der Maison  

Relais ëmgesat ginn, an individuell Challengë fir doheem mat der Famill ze maachen. 

Zum Schluss kritt all Kand en Zertifikat fir si fir hir Efforten ze belounen. Fir den Elteren  

de Projet ze erklären, gëtt e speziellt Evenement fir si organiséiert.

De pedagogesche Kit besteet aus de follgenden Dokumenter:

	 Beschreiwung vun de kollektiven Challengë fir d’Educateuren

		  	 Explikatioun vun de Richtlinne fir d’Elterenevenement

	 Beschreiwung vun den individuellen Challengë fir d’Elteren

	 Heft fir d’Kanner mat all den Challengen

	 Postere fir an der Maison Relais opzehänken:

		  	 Individuell Challengen

		  	 Kollektiv Challengen

		  	 Ukënnegung vum Elterenevenement

	 Zertifikat fir d’Kanner

	 Presentatiounen:

		  	 Aféierung fir d’Kanner

		  	 Presentatioun fir d’Elteren

	 Template Invitatioun Elterenevenement.

Et existéiert och schonn eng Ausstellung iwwer de Projet mat detailléierten 
Informatiounen iwwer déi kollektiv Challengen. Déi individuell Challengë  
ginn och erwäänt a vun enger Rei „Gutt ze wëssen“- Elementer begleet.

De Projet gëtt vum Ministère fir Landwirtschaft, Ernärung a Wäibau ënnerstëtzt.

	     	 Mir wënschen Iech vill Spaass!

Dauer vun der Aktivitéit:  15-30 Minutten

Material: 		

		  	 Reschter vun engem Mëttegiessen

Preparatioun: 		

		  	 Kuckt mam d’Kichepersonal, ob si Iech bei dëser Challenge hëllefe kënnen.

Fir d’Analys vu Liewensmëttelverschwendung an der Maison Relais kënnt Dir domat 
ufänken, d’Reschter ze weien. Duerno kënnt Dir mat de Kanner doriwwer diskutéieren.

Kuckt, ob d’Kichen eng Wo huet, fir d’Reschter all Dag ze weien. Wann se eng Wo 
hunn, schwätzt mam Kichepersonal an de Kanner doriwwer, wéi vill vum Iessen nom 
Mëttegiessen ewechgeheit gëtt. Wa si keng Wo hunn, da weist einfach d’Quantitéit  
vun de Reschter an engem transparente Behälter.

Et ass flott, wann d’Kichepersonal bei dëser Challenge hëllefe kann.

Hei e puer Froen, fir d’Diskussioun mat de Kanner an d’Kichenpersonal lieweg  
ze gestalten:

	 	 Wat gëtt mat de Reschter gemaach?

	 	 Dat wat haut ewechgeheit gëtt, ass dat den Duerchschnëtt?  
		  Ass et méi wéi normalerweis? Oder manner?

		  -	 Firwat ginn net all Dag d’selwecht vill Reschter ewechgeheit?

	 	 Wat gëtt am meeschten ewechgeheit?

	 	 Wat gëtt mam Offall gemaach?

		  -	 Kompost?

		  -	 Bio-Gas?

		  -	 Poubelle?

	 	 Wat kënnt dir maachen, fir datt manner Iessen ewechgeheit gëtt?

		  -	 Huelt iech nëmmen esou vill, wéi dir och packt. Dir kënnt iech ëmmer 		
			   nach eng zweet Kéier huelen, wann dir nach hongereg sidd.

		  -	 Wann all Kand just e bësse vun all Plat schmaacht, da ginn et manner Reschter.

Analys vu LiewensmëttelverschwendungChallenge #5

Es ist schade und  interessant und  wichtig.

Challengen an der Maison RelaisPräsentatioun vun de kollektiven

